
Tunumi mittarfiit pillugit § 37 naapertorlugu apeqqummut nr. 266-mut akis
sutit 

Asasara Justus Hansen, 

8. oktober 2018-imi Tunumi mittarfiit piIlugit § 37 naapertorlugu apeqqut nr. 266 
Naalakkersuisunut tunniuppat. 
Apeqqutit ilaat uannut akineqartussanngortinneqarsimapput. 

Apeqqut 1. Kulusummi mittarfiup taartissaanik Tasiilami sakkutuut inuin
naallu atugassaannik mittarfiliornissamut USA-p aningaasaleeqataasinnaa
nera pillugu Naalakkersuisut USA-mut saaffiginnissamaarnerlutik? 

Akissut: 
Naagga, Naalakkersuisut maanna Tasiilami mittarfiliornissamut aningaasa
leeqataasinnaaneq pillugu USA-mut saaffiginnissamaanngillat. Kunngeqarfik 
USA-llu akornanni sakkutooqarnikkut suleqatigiinneq aallaaviatigut Permanent 
Committee aqqutigalugu ingerlanneqartarpoq, taamaaliornikkut Kalaallit Nunaat 
Danmarkilu Kalaallit Nunaata soqutigisai qulakkeerniarlugit suleqatigiittarlutik. 
Naalakkersuisunut piginnaatitsissut maannamut Nuummi aamma Ilulissani mittar
fissuit kiisalu nunap immikkoortuani Qaqortumi mittarfiup sananeqarnissaannut, 
ingerlanneqarnissaannut aningaasalersorneqarnissaannullu killiliussatut 
piumasaqaatit pillugit Inatsisartut inatsisissaattut siunnersuummit aallaaveqarpoq. 

Apeqqut 2: Naalakkersuisut Tunumi mittarfeqarnermut tunngasunik allanik 
soqutiginaateqarsinnaasunik paasissutissiisinnaanerlutik? 

Akissut: 
Ineqarnermut Attaveqaqatigiinnermullu Naalakkersuisoq ilisimatitsivoq: 
"2015-imi ukiakkut ataatsimiinnermi imm. 18-mut aamma 167 -mut aalajangi
inerit kingunerisaannik Tasiilami Ittoqqortoormiinilu mittarfiliornissamut 
pilersaarutit Naalakkersuisut suli ingerlappaat. Timmisartoqarfiit pillugit 
Inatsisartut inatsisaanni § 3 naapertorlugu aalajangiiffigisassatut tunngavissiaq pi
areeriarpat Inatsisartut ilisimatinneqarumaarput". 

